
内容概要

天心厌乱，我泉其有豸乎？
惟是法久则易驰，事久则生玩，又使惊心触目，居安思危，防患于未然，惩祸于既往。
是非勒石不为功，合行出示垂禁。
为此，示仰刘、蔡、洪都各乡人等知悉：尔等须知，械斗一事，怨毒最深。
杀人之父者，人亦杀其父；杀人之兄者，人亦杀其兄。
好勇斗狠，以危父母，一朝之忿，忘其身以友其亲，小不忍则乱大谋，可不戒哉！
思之，思之。
前车之覆，后车之鉴。
往者不谏，来者可追。
过此以往，务宜痛改前非：水为厉禁。
勿因睚眦细故，旧怨复萌；勿因口角微嫌，前仇顿作。
勿得弱肉强食，须知桑梓敬恭；勿得尔诈我虞，须念朱陈婚媾。
父戒其子，兄勉其弟，立去会盟之习，潜消强弱之形。
相助相扶，兴仁兴让，化互乡为仁里，卖佩刀以买牛。
是则本府所厚望焉。
倘仍蹈前愆，定当立置重典。
恐天网恢恢，尔时必不能幸逃也。
懔之戒之毋违！
特示。
    《福建宗教碑铭汇编》由福建人民出版社出版的一本关于宗教的书，可给广大才宗教信仰者参考。

章节摘录

　　清源郡学，以绍兴丁巳闰十月甲申重建，越明年戊午三月乙丑讫功。
教授正录率生徒连镳、方驾惠访蓬摹，读疲惫岑寂，初不知何以取此，倒屣迎肃，方汗辟闲，乃辱属
记新学之本末。
顾气衰才尽，避席再四，不克让辞，谨采摭而叙之。
维学宫之建，在州城南之束门，直于庚，以阙通衢，擅山川之壮气。
践槐袭衮，元勋伟节，世有名人。
厥后太守高侯逞私憾，迁而西之，衣冠遂减畴昔。
鼓筐来游者，每愤惋焉。
舍法之初，斥养士之额，厥地褊迫，不足以容冠屦。
大观三年，乡先生龙图柯公述解组还第，徇扮榆之舆情，审芹茆之故址，乃扣州牧，自西而束，今学
是也。
然广轮虽延袤，而基失庳下，时雨浸淫，坏屋壁者屡矣。
加之行门隙地已给编户，未仍旧贯，生徒讪讼，至兴狱讼，竟以居民高资沮格不行。
不获己，径委巷而出，士气伊郁，积年于兹。
绍兴丙辰冬，富沙刘公子羽，以忠孝名家、清华重望，抗请乡邦便养，来曳泉山之绂。
坐席未温，己大播桃李袴襦之谣，铃斋余暇，解榻优贤。
适以上丁从事于学，前期斋瀹，裴回周览，悯馆舍之颓隘，进诸一生而告之日：『学校不修，太守之
责也。
时虽间关，谁忘俎豆乎？
』遂有经营之意。
会有甘泉庵没财，鸠工市木，命浮屠惠胜等掌之，委教授戴纬、驻泊张谨董其事。
蜡库而高凡三尺余，殿俨其中，螭蟠翠展，从祀修廊，以翼左右：为堂二，以集讲论-斋十有二，以分
肄习，职事位亦如之：御书有阁，祭器有库，祠旁燕亭、宾次、庖糜之属，一新轮奂：又赎庚门旧地
，以揖紫帽之峯：横跨石桥，因溪支流入自巽方，遂凿长河、浚青草池，内潮汐于桥之下，则学宇告
备矣。
教官廨舍在学之右，乃衿佩函丈之地，亦广而新之。
阅十旬毕工，靡金钱五万余缙。
公帑、民力无丝毫扰，父老士民乐输金以犒役。
既成，车盖填壅，万口一词，以为东南壮观，璧沼、贤关规摹不专美也。
先是，兴役之际，熊轼、娄临趣工弥切，至忘寝食，因感微恙，而方技之流谓岁星日直薄有咎。
澄公慷慨敢为，初不涓择以招无妄，神介正直，指日视事。
而公力匈宫祠，士子愿借留，不克从欲，无由报万一，营生祠于讲堂之左，岩岩清峙，庶几朝夕景仰
焉。
读尝闻，鲁侯修泮宫，当时有史克颂之：郑侨不毁乡校，后世有韩愈颂之：并能流芳古今，学者慕尚
。
矧惟雄伟不常之功，超鲁跨郑，芜系匪工，辄希二颂遗文以揄扬之。
因托名不泯，谨蘸笔作颂云。
颂日：『赫赫清源，甲于闰山。
有屹其蝎，有澄其渊。
地灵人杰，龙虎旧传。
荖肩蕴藻，焯烽青编。
我宋龙兴，化被幅员。
兹惟望郡，首建学官。
卜云其吉，雉城东偏。
公卿纷沓，誉蔼中原。

高侯逞憾，乃西徂迁。
中虽克复，未正门阑。
士气不振，殆几百年。
建矣刘公，忠义蝉联。
辍自紫橐，来拥朱辖。
雍容才刃，视牛无全。
钩礼韦布，载笑载言。
时惟上丁，斋戒吉蠲。
顾盼廊廉，蠹楹圮砖。
恻然淡色，予职承宣。
学校不修，又谁咎焉？
娄入意匠，乃趣工班。
材如云委，杞梓楠根。
百堵俱兴，如飞如翰。
门直于西.前揖紫烟。
石梁雄跨，虹卧清涟。
江山增丽，旦古无前。
青衿感概，淬砺龙泉。
鹏搏鹍化，春榜孥先。
遵周蹈孔，密勿朝端。
何以报之？
绘像岩岩。
我公之德业兮，拂日戾天-我公之福履兮，方至犹川。
我公之眉寿兮，超万弥千：漫叟作颂兮，托青瑶镌。
』　　⋯⋯

